
Kometv momet Enhopoyetv.

Mekusapv toyvyate ! kometskeko
haks ? Kometskekos, komvkot os.
Heyv vpohkv hvmkat, este es em ’'po-
hvye vtekat, “Hekos,” makvte sekot
os. Pum etohkvlketv cukpe-rakko
sulket, Mekusapv toyvyate ! homat
sulkes, momen cukpe-rakko sulket
mekuksv-sekon oh vpekvte sulkes.
Momen mv, Mekusapv hakeyate! ko-
makis, hakvkvte sekat vpeyes. Est-
oman ome haks? Heyvn omes. Hv-
se-vkerkuce hvmkusis mekusapv hak-
etv enhopoyvkekan.

Cesvs yvmv ekvnvn arof, este-hun-
vnwv mvnettet mekusapv haket eya-
cvtes, Mehenwusen, Ivpken eyace
tates, momet letket ayet, Hesayecv
ele tempen res en tvk latkvtes, heyv
vpohkvn ; “Pucase heretskate vtotk-
etv estomen vtotkvyat hesaketv yuk-
sv-sekat epoyvye taye haks 77 Mom-
is mekusapv haketv enhopoyekates,
mv hvsevkerkvn. Mv ohonvkv ocat
pohof, efeke nokket yv emvhayv en
kvpakvtes.

Hesaketvmese tat mekusapv hake-
tv komatskvren ce kvcvkekot os. Mv
opunvkv etteko taye ocatskat esenhe-
ren, naket cem eyackv take tat kerret
0s. Momis cen huehkvket, “Mekus-
apv haketv enhopoyepvkes,” ce kicv-
ket os. Momet cem punayvkat,
“Hiyomof, estimvn em vtotkvranats-
kat enhopoyepvkes,” ce kicvket os.
Momen enhopoyatskes. Mv enhopo-
yatskat nake tarhaks ? “A vc oh vw-
etv komatskekot omes, hesaketv oca-
tskvren,” Pucaset ce kicvkvr haks ?

